
ایللــر  حؤکومتــی،  اســرائیل  قورولمــوش  حیله‌ســی‌ایله  قولدورلارینیــن  دونیــا 
بویــودور فلســطین تورپاقلارینــی ایشــغال ائدیــب و بــو تورپاقــدا اینســانی فاجعه‌لــر 
ــوی  ــر و ...ده کوتل ــل زعت ــم، ت ــین، کفرقاس ــی دیریاس ــر ک ــه دی ــدیر. هل تؤره‌تمیش
قورومامیشــدیر.  صحیفه‌لرینــدن  تاریــخ  قانــی  قیزیــل  قیرغینلاریــن  اینســانی 
ــزه  ــاراق غ ــویقونچولارینا آرخالان ــا س ــا و دونی ــن نئولیبرال‌لارین ــدی‌ده آمریکانی این

چکمکده‌دیــر. اودا  بؤلگه‌ســینی 
گوناهســیز کؤرپه‌لــر، یازیــق قادینــار و الســیز - آیاقســیز قوجــالاری آنــاراق 
واختــی‌لا )1363-1366 ایللرینــده( یازدیغیــم بــو شــعرلری "محمــود درویش"یــن 

ــرم.  ــه ائدی ــینه هدی ــز خاطیره‌س اؤلم
حسن ایلدیریم

عؤمور باريم، 
کؤرپه باهاريم!

گؤزلرين، بولاقلارين دوروسودور	
حسرتله، گؤز ياشيلا بولانماسا؛

اوره‌یين سئوينج چمني‌دير
             کپنکلي، چيچکلي      

غم ـ کدرين بولودويلا سولانماسا،
           شاختالارلا يانماسا.

آرزولارين، دوم ـ دورو گؤيده اوچان گؤيرچينلر      
گؤيرچينلر، چووغون‌لارا دوشمه‌سه؛   

دوداقلارين سؤز پته‌یي 
گولوشلرين داغ چيچگي

				                سازاقلاردا بوزوشمه‌سه.         
گؤزلريمين ايشيغي، اوره‌یيمين بندي، آغزيمين قندي بالا!،

طالعيني دوشونورم:
چاتاجاقسان بويا- باشا؛

دؤورانيميز بئله قالسا

 اوشوتمه‌لر ايچينده ايستکلريم

ياشايارسان منيم کيمي:
گؤزلرينده حسرت

اوره‌یينده اودلو محبت؛
ياشايارسان

باهارا تامارزي قوشلارينلا
آغلاييب گولن نغمه‌لرينله

اوميد دولو باخيشلارينلا 	       
عؤمور يوللاريندا، کيشي کيمي آدديملارسان يوکلرينله 

صاباحا دوغرو گئدرسن، باهار طراوتلي ديلکلرينله.

آرتيق قورخويلا اوره‌ییم سویولور،
جانيما اوشوتمه ياييلير،
اوستوموزو آليب تهلوکه؛

آخي بالا
اورکلري نوترون بومباسیندان،

گولوشلري قيزيل سويوندان
 قوزغون گؤزلو اینسانلار وار؛

دوللار دوشگونلري، قان حريص‌لري
           نووه بومباسيلا دونياميزي دولدوروبلار؛ 

بير دويمه‌یه باغلاييبلار دونياميزي،
دويمه باسيلدي بلکه!
ائله بو ساعات، بو آن 

بير گؤز قيرپينيمدا آليشار جاهان،
يانار باهار، يانار کؤرپه‌لر، قوشلار

اوستوموزو قاپار قارا بولودلار،
 بولانار باخيشلار.

اينيلتيلر قلبيميزي يارا- يارا
اللرين اللريمده

گؤزلرين گؤزلريمده
آلیشيب يانا- یانا واخت تاپماريق-

قوجاقلاشماغا 		  
ویداعلاشماغا  		         

دويونجا آغلاشماغا! 		            
عؤمور باريم، 

کؤرپه باهاريم!
نه ياخشي کي سن هله منيم کيمي اوشومورسن	

سن بونلاري دوشونمورسن
قاباغيمدا دئييب- گولوب، اويناييرسان

اوره‌یيمين ياراسيني گولوشونله سارييرسان 
آغريماغا قويماييرسان. 	               

کاش آي بالا
قوشلار، بولاقلار، دنيزلر، بولودلار، اوتلار، آنالار، بالالار،

دونيادا هر نه وار- 		         
بير نغمه باشلایا ائله بو ساعات بو آن:

نووه‌دن سيلينسين بو گؤزه‌ل جاهان
باهارين قوينوندا ياشاسين اینسان.

سماميزدان داش ياغماييب،
بلا ياغيب

اؤلوم ياغيب 
بومبا ياغيب

دام- داش اوچوب
حيات قاچيب. 		            

ويران اولموش بو يئرلرده
هاي - هارايلا سوسوب ياتيب

بو ائولرين آداملاري
آرزوسونو، اوميديني

کوله دونموش يوواسينا قاتيب
ي	اتيب.               
داشلار ديله گلسه بئله

اينيلتيلر، سون هارايلار ديله گلمز
بوردا ياتان آغريلاري، سئوينجلري کيمسه بيلمز

نه گزيرسن گوزوم؟ بوراخ !
ويران اولموش بو يئرلرده نه اولاجاق؟

 گؤز گيله‌سي

اوره ک وورور
گؤز آرايير:

او، قولچاقدير
قيزجيغازلا دانيشارميش، ساواشارميش، باريشارميش،

يئلده قاچان او ورقلر 
اوخونارميش، يازيلارميش، پوزولارميش،

او داراقدير
نارين-نارین ديشلريله

اؤيه- اؤيه آنا الي، دارايارميش شوه تئلي، ساري تئلي،
او باشماقدير،
او کؤينکدير،

بس او نه دير؟
اودور او ها .... تورپاق اوسته قارالير باخ !

بلکه، اودا بير اوغلانين ياخاسينین ارکويونلوک نیشاني‌ايميش!

ياخينلاشديم
گؤز مينجیغين گؤتورمکچون چؤکدوم ديزه،

شيله دونموش اليم دهي‌جک
گؤزلريمي دومان آلدي

محوريندن چيخدي دونيا
باشيم اوسته دؤرد آياقلي چيخدي دونيا؛

گؤز مينجيغي سانديغيم شئي:
چاناغيندان چيخیب قالمیش گؤز گيله‌سي؛ 

گؤرومونده 
بو دونيانين گؤرونوشو،

حياتينين سون باخيشي؛
بو گيله‌ده

بير جاوانين نیفرتلري، غضبلري-
دونوب قاليب.               	             

بو گيله‌ده 
آرزولارين، ايستکلرين قانادلاري

             	 يانيب قاليب.             
بلکه بو گؤز

خوش گونلري گؤره‌جکميش؛
بلکه بو گؤز

اوزون ايللر، باخيشيني توزلو يولا سره‌جکميش؛
يقين بو گؤز سئوگيليسین گؤرمهيي‌بدير

باخيشي‌لا ساچلارینی هؤرمهيي‌بدير؛

اليمده‌کي گؤز گيله‌سي
حسرتلرين، محبتين، سيغناغي‌ايميش،

شيرين حيات نغمه‌سينين قايناغي‌ايميش؛
قالدين يئنه

دونياميزي سيئر ائده‌سن گؤز گيله‌سي؟
دئمه تکجه سن کور اولدون، سن قوورولدون           

مين- مين گؤزو تورپاق ائديب موحاریبه 
گؤز گيله‌سي!         	                  

مين- مين گؤزو ايشغيندان محروم ائديب موحاریبه 
                 	 گؤز گيله‌سي!        

 هله‌دير کي 
يئر اوزوندن آياقلاري کسيلمهيي‌ب؛

هله‌دير کي
یئر کوره‌سی آغلار گؤزون بير سيلمهيي‌ب؛

بير گون منيم گؤزلريم‌ده سنين کيمي ياناجاقدير                  
بير گون منيم گوزلريمده آرزولاريم، ايستکلريم                   

سال بوز کيمي دوناجاقدير.                     	              
بلکه دونيا آليشاجاق موحاریبه آلوويلا،

بلکه نووه يئر اوزونو
قارا سويوق قبيريستانا دؤندره‌جک،

بلکه قالخيب اینسان اوغلو
موحاریبه آتشيني سؤندوره‌جک!

مني درده سالا- سالا
اورهيي‌مده بير داغ کيمي قالا- قالا

اوره‌یيمين گؤزو سن اول
گؤز گيله‌سي!               	              

دوداغيمين سؤزو سن اول
             	 گؤز گيله‌سي!               

گل گؤزلهي‌ک-
ماوي گؤيلو، ايشيق اوزلو دونياميزي!

گؤيوموزدن ايشيق ياغسين، ياغيش ياغسين              
آزاد اینسان اللريله آنا تورپاق ياشيللانسين

گوزلليگين شيره‌سيني چکسين گؤزلر                 
اؤلمز عشقين توخومونو اورکلرده اکسين گؤزلر؛                    

گل گؤزلهي‌ک او گونلري
گؤزگيله‌سي! 	              



12

يورغون قارا بولودلار آغير- آغير سورونور
قارقينمیشلار بختي تک

راکئتلر يانير، سؤنور؛ 	           

کوچه‌لرده ازدحام
کوچه‌لرده اضطراب

هاوا باريت قوخولو، 
بو زاواللي شهرين 

گوندوزلري يوخولو
گئجه‌لري قورخولو

اؤلوم ـ ديريم ايچينده
اوتاغيمين کونجونده

اونوتمايیب »سولماز«يم
ناغيلينين شن قيزين،

طالعينين اولدوزون:
ـ»آتا باشلا ناغيلي، يوخوم گلير يوباتما

نیگران دوروب بئله، بو گئجه کي يوخوما

 آغ گؤیرچين



13

زهر قاتما، شر قاتما«! 	

ـ» نازلي قيزيم، آي قيزيم 	
آيي بوغوب بولودلار 	
ي	وخو باسيب گؤزونو

یات يوخلا، شيرين - شيرين 	
گؤیلرين گؤزه‌ل قيزي! 	

درميیه‌جک اولدوزو 	
اولدوزلار دريليبدير 	
تورپاغا سريليبدير 	

کوچه لري بو گئجه اوز حالينا قوي قالسين 	
سن يوخلا، درين- درين، آتان قاداني آلسين.« 	

سوزالدي ياناقلاري
تيتره‌دي دوداقلاري

بالاجا گؤزلريندن
ياش دامدي دامجي- دامجي

دوداغيندان سيليندي تبسسومون ايشيغي
دويدوم سولور عؤمرومون، چيچگي، ياراشيغي؛

ـ » بالا سيخما قلبيمي، آغلاما بو گئجه‌ليک 	
آرزومدان قاناد وئرديم 	
گؤيرچين اول هله‌ليک 	

آغ گؤيرچين اوچ... اوچ... اوچ... 	
بولودلاري ياريب کئچ 	

قوشول گؤيرچينلره، سحره ساري يوللان 	
قون صاباحين باغينا، قيزارماميش هله دان؛ 	

گونش ساچين هؤرنده 	
آل يايلیغين سرنده 	

گؤيرچين دونون چيخارت، سحرين نوروندا چيم 	
ساچلاريني هؤر چين- چين 	

بير قيرميزي دون گئیين 	
سن‌ده قوشول قيزلارا 	

دونيانين اوشاقلاري توپلاشيبدير او باغا؛ 	
گله‌جه‌یين باغيندان اتک - اتک گول درين 	

بو گونلره گؤندرين 	
شنليکدن قاناد گئيیب، قانادلانین اوچماغا 	

سئوينجک سپین چيچک 	

دونيا چيچکله دولسون 	
گئجه لر اولدوز دولو 	

گوندوزلرده آي بالا عؤموره ياراشيق اولسون.« 	

آلا گؤزلرين يومموش
میشیل- میشیل اويوموش،

دوداغيندا تبسسوم
يوخوسو شيرين- شيرين

تر غنچه تک سئوينجدن دوداقلاري اينجه‌لير
ياتاغيندا دينجه‌لير؛

قورويورام اونو من گولله‌لرين سسيندن
قورويورام گؤزومله، اوره‌یيمله، سؤزومله

آجي باريت قوخولو يئللرين نفسيندن،
دئيیرم آيريلماسين آلا گؤزلو قيزلاردان

ائنمه‌سين اولدوزلاردان...

گورلادي طياره‌لر
پارتلادي نئچه بومبا،

سيلکه‌لندي دام - ديوار
ديسکیندي يوخلايانلار،
ديسکيندي آغ گؤيرچين
آغلادي ايچين - ايچين،

اوره‌یيم اسدی زاغ- زاغ
بو يارالي قلبيمه داغ اوستن چکيلدي داغ؛

ميليون- ميليون اورهي‌ین ايسته‌یينه قاريشدي-
اورهيي‌مين ايستهي‌ي، 		

ميليون - ميليون دوداغين فريادينا قاريشدي-
دوداغيمين فريادي: 		

رد اولسون موحاریبه!  				  
رد اولسون موحاریبه! 				  

گؤیده اوچورقیریجی‌لار،
}دمیر قاناد بایقوشلار{
بایقوشلاری ایزله‌مکده

قورخو دولو
نیفرت دولو باخیشلار.

دمیر قاناد بایقوشلارین دیمیدیگیندن، جایناغیندان
راکئت یاغیر، بومبا یاغیر،

قومپارالار فیشیلداییر،
یئر باغیریر

گؤی باغیریر باغیر- باغیر
بومبا یاغیر

یاغیر
یاغیر.

بوغاناقدی آخار باخار
بوغاناقدا

کیریییب‌دیر گؤیرچینلر، قارانقوشلار؛
دوشور یئره دسته- دسته

سالخیق قاناد بو باخیشلار؛

 یئر باغیریر... گؤی باغیریر

نه گلیرسه گؤزلرینه قاچیشدادیر،
دوداقلاردان

قیریق- قیریق گولوش اوچور
نغمه اوچور

هارای اوچور
آخ وای اوچور؛

اورکلرین بوداغیندان قیریلیبان
آرزو اوچور

ایستک اوچور؛
ساپاغیندان اوزولوبن

سئوینج ایله
کدر ایله

اوره‌ک اوچور؛
یوواسیندان قوشلار قاچیر

قان بویالی بئشیگینده کؤرپه اوچور
اوشاق اوچور
ناغیل اوچور

بؤیوک اوچور
نلر اوچور، نلر اوچور

نه اوچورسا ملر اوچور.
اوچوشانلار

گؤی اوزونده توخونورلار بیر- بیرینه،
ییغیشیرلار

یاواش یاواش بولوت‌لارین بوز بئلینه؛
اوزولمکده یئر اوزوندن-

بوغاناغین آیاقلاری، 	
دوزولمکده دال بادالاگؤی اوزونده-

بولوت‌لارین، تابوت‌لارین 	
تالا- تالا قاییق‌لاری. 	

قارا گئییب گوی مئشه‌لر، یاشیل داغلار،
یئر یانیقلی، گؤی یانیقلی

بوردا نه وار آل قان آغلار؛
سیزلار، سیزلار اؤلولرین بو قاطاری-

هارا گئدیر 	
هارا ساری؟ 	

اؤلولرله دولاجاقدیر گؤی اوزونون قبریستانی،
گئجه گوندوز

دیرلری دیده‌جکدیر یئر اوزونون چوپور جانی.

قارا قیرمیز تابوت‌لاری آغیر- آغیر یئل آپاریر
اوره‌کلره سیغماز غمی،

بو ماتمی
آغلار گؤزلو ائل آپاریر.

ائله بيل 
يئر، گؤيه قووشوب 

يوخسا، عالمين گرديشي دهيي‌شيب!
زامانين بوغازينا تيخانميش بوغو 
آي مي ؟ 			 

گونش مي؟  			 
نه ياز، نه قيش، نه پاييز

فصيللر يانميش 
گونلره كول النميش 

آي آسيلميش 
گونش گولله‌لنميش. 

نه گئجه قارانليغي 
نه گوندوز آغليغي

نه ياتاق دينجليگي 
نه يول اينجكيليگي؛

قاريشيب زامان، مكان

 كولک

قاريشيب بويالار، ايشيقلار
پيرتلاشيب دويوملار، دويغولار.

بوغاناقدا يولونوب تؤكولن
اورهك‌ تؤكونتولو آن‌لارلا

دولور بوز بوشلوقلار!

كولك اسير باييردا، اوتاقدا 
بئيينده، اوركده، كولك اسير.

باغيرير، نريلدهيي‌ر، اولايير كولك.

كولك اسير ...
 كولهي‌ه دوشوب قبيرلر، بئشكيلر

كولهي‌ه دوشوب ا ئو - ائشكيلر
كولهي‌ه دوشوب گولوشلر، باخيشلار، گؤروشلر

كولهي‌ه دوشوب قوردلار، قوشلار
كولهي‌ه دوشوب يوخولار، دويغولار، قورخولار

كولهي‌ه دوشوب داغ، دنيز...

كولك اسير،
بئينيمده، اورهيي‌مده كولك اسير... 

كولهي‌ه دوشوب گئجه، گوندوز
كولهي‌ه دوشوب آي، گونش 

كولهي‌ه دوشوب دونيا. 

كولك اسير!
كولك اسير!

کولک ...
...

»حسين «مين آد گونودور:
ديوارلار بزه‌نيب

تاوان‌دا پارلايير ايشيقلي لامپالار
شارلار 

			                             رنگلي كاغاذلار؛ 
اوتاغي باشينا گؤتوروب 

						                           اوغلانلار،  قيزلار.
چال چاغيردير:

گولوشلر قاريشيب چيچكلره
قيشقيريقلار شيلتاقليغا                                               
اوره‌یيمدن كئچيركي، تکی غملر قاريشمايا اوشاقليغا !

بيرسس گلير اوزاقلاردان
 »بو سس قارانقوشلارين سسي اولايدي 

يادا گؤيرچينلرين،                             
			  آنجاق اولمايايدي طياره‌لرين گورولتوسو
بومبالارين، راكئتلرين ائولر ييخان گومبولتوسو.«

 آد گونو
قارداشيم، اوغلوم حسين

سس سوووشدو 
يانديريلدي آلتيجا شام، 

پارلادي آلتي ايللكي اوشاق عؤمرونون سئوينجي
ياييلدي اوزلره، قاريشدي سؤزلره.

»حسين«مين دوداغينا قوندو سئوينج گؤيرچينلري؛
آناسي اونوتموشدو

يوخوسوز گئجه‌لرين آغريسيني، 
آنا سئوينجي‌له بوروندورموشدو ياوروسونو...

آنام
آستا- آستا ياخينلاشدي

اوغلونا،  نوه‌سينه؛ 
سکگيز ايل اوغول حسرتيني

 آلتي ايل نوه نازيني چكه- چكه 
قوللاري آچيلدي:

»بالامين نيشاني، 		  
اوره‌یيمين تواني، 

گؤزلريمين ايشيغي،
ائويمين چيراغي بالام« - دئيه 
»حسين« نیني باسدي باغرينا.

گؤزلريندن آخدي اكيي دامجي:
بيري سئوينج،

بيري كدر.

بير سووال قيوريلدي بئينيمده!
»قارداشيمين آد گونومو، يا اوغلومون؟«

 بير گؤزوم گولوردو
بيري، ايچيمه آغلاييردي!

بير يانيم گئجه‌ايدي 
بير يانيم گوندوز.

شاملار سؤندورولدو،
باشيمدا دومان سوروندو؛

جانلاندي قارشيمدا اؤلكه‌ميز
}قازيلدي سنگرلر 

سيرالانيب، آلايلاندي عسگرلر                              
آلوولاندي سنگرلر 		  

دوزولدو تينلرين  باشینا حيجله‌لر {

ايچيمدهك‌ي سس دئيير:
 »سنه نه اولوب اورهك‌ !

بیرگول گؤرهك‌!«
من، منه جواب وئردی:

»بيرجه آندا قاريشيق سئوينج، كدري  		  
نئجه آييريم ، نئجه بؤلوم ؟ 	               
من كي بؤلوب ،گولنمه‌دي‌م  		  
سن بؤلوب، گول گؤرهك‌ !« 		

گؤي اوزونده سئيره ک اولدوز، واخت گئجيشيب، قاش قاراليب
کؤنول قوشوم بیر مزارين باش داشينا، قونوب قاليب؛

آغ بيرچکلي آنام کيمي ظولوم- ظولوم آغلار، او دا
آنام، ساچين يولان کيمي سينه‌سيني داغلار او دا:

ي	اد گلدي باخدي گئتدي
خنجرين تاخدي گئتدي 	

اولدوزون گؤيدن آخدي 	
قلبيمي ياخدی گئتدی... 	

داغ داليندا، گونش ياتجاق آل شفقين ياتاغيندا 	
سن ده ياتدين ايگيد بالام قان بزه‌کلي اوتاغيندا 	
قارا يئل‌لر پر- پر ائتدي قيزيل گولو بوداغيندا 	

دومانلي داغيم آغلار 	
بولبول سوز باغيم آغلار 	

گؤزومده ياش قوروسا 	
سينمده داغيم آغلار... 	

گؤزونو آچ، بالام منيم ،گؤزومده قان ياشيما باخ 	

کؤنول قوشوم

آغزیم دادي سنله گئتدي، زهرلنميش آشيما باخ 	
درد اودوندا يانيراوره‌ک کول النميش باشيما باخ 	

اوزاقلار اولماز يوووق 	
تورپاغين اوزو سويوق 	

غميندن عزیز بالام 	
اوره‌یيم اويوق اويوق... 	

گؤي اوزونده، قات قات بولوت، شر قاريشيب ،گون قاراليب
کؤنول قوشوم مين مزارين باش داشينا قونوب قاليب.

ايلين دؤنر- دؤنمزيندن 
»سولماز«يم  چاغيرير:

ننه، آي ننه! 	
قوشا باخ! 	

آنام قاچير اوشاق يكمي 
گؤزلري گوله- گوله دئيير:

بالام روحلو قارانقوشا باخ! 	

بايرام قوشو دوشوب باهار ايزينه، 
					    باهار سوراغينا؛

اوچوب ...اوچوب ...قونموشدو-
بيزيم پنجره‌نين قيراغينا.	

		
كؤرپه قوشا

بوز- بوز باخيردي پنجره آرخاسيندان- 
			  قارتيميش قيش، 	

كؤرپه‌جه اورهك‌ يكمي وورنوخوردو
ايلين دؤنر- دؤنمزينه قونموش-

بایرام قوشو
آنامین قوش خیالی

قارانقوش.  		     
قوش اوچوب  قونموشدو 

				                              آنامين اوره‌گينه، 
قارانقوش آپارميشدي آنامي

آرخادا قالميش ايللرين 
سئوينج دادلي گونلرينين قوجاغينا،

كؤورك كؤنلونو بوكموشدو قيزيل گول يارپاغينا.

قوش اوچوب قونموشدو 
 »سولماز«يمين ياز نغمه‌لي خيالينا 

بله‌ميشدي اوره‌گيني 
بادام چيچكلرينين آغ عطيرلي قونداغينا.

قوش اوچموشدو،
بلكه ده يوبانان باهارلاردان كوسوب

يالين آغاجلاردان، آجي سازاقلاردان- 
اؤتوب كئچميشدي.

اوتاغا
سئوينج بويالي سوكوت چؤكموشدو.

آنام 
بويات غملر ايچيندن

گئدر- گلمز ايللرين داديني داديردي؛ 
قيزيم

آچيلماميش سحرلرين
        آرزو قورشاغينا آسيلميش اوره‌گيني-
		                                        اويناديردي.    

من 
قالميشديم فصيللر آيريجيندا،

كدرلي سئوينجين 
گوموشو، قيزيلي چيرپينتيلاري ايچينده، 

حسرتلرين ياماجيندا !

